
NIDHLU FINA NFUSNA

Kull darba li nagbad il-Vangelu f’idejja nisthajjel li ged nagbad “lenti” qawwija li tghinni
nagra l-esperjenza umana. F’dan is-sens inhoss li fir-rakkont tal-parabbola tal-Iben il-Hali
hemm ir-rakkont tal-hajja taghna. It-tifel iz-zghir kien komdu fid-dar ta’ missieru. Ladarba
kellu 1-gid, ma kienx nieqes mill-mezzi biex jilhaq 1-ghanijiet ta’ hajtu. Kien jghix fl-
armonija tal-familja. Fi kliem iehor, kellu s-serhan tal-mohh, it-trankwillita u s-sigurta. Ma
nahsibx li hawn xi hadd li ma jixtiegx li jkollu dan il-patrimonju! Imma gie mument fejn dan
iz-zaghzugh uza l-liberta tieghu biex ghamel avventura u hareg minn trigtu. Fil-Vangelu
naqraw li dan il-bniedem berbaq gidu, hela hajtu u sab ruhu fil-mizerja. Din ukoll tista’ tkun
l-istorja taghna, ghax ghalkemm ghandna patrimonju ta’ gid uman u spiritwali, ahna wkoll
nigu ttentati li nitfghu wara spallejna dan il-qafas li fih nistghu nghixu u nikbru u nahlu
hajjitna! Naghti xi ezempji.

Ahna ghandna dik li nsejjah “dar komuni” mizghuda b’valuri li ghaddew mill-prova taz-
zmien. Fost dawn insemmi r-rispett lejn il-hajja umana, 1-gharfien ta’ min hu I-bniedem, iz-
zwieg, il-familja, it-tqassim gust tal-gid komuni, u ohrajn. Imma bizzejjed harsa hafifa
madwarna biex nintebhu li ahna ttentati nohorgu minn din “id-dar ta’ valuri komuni” biex
nesploraw hwejjeg godda; imbaghad dlonk nindunaw li geghdin inberbqu gidna!

Nirreferi ghall-hajja tal-familja 1i b’ghafsa ta’ galb ikollna nammettu li ghandha l-infafet
taghha, partikularment f’dak li ghandu x’jagsam mal-fedelta fiz-zwieg. L-inc¢identi tal-
infedeltajiet ma humiex daqgshekk rari. Id-dghufija taf twassal persuna mizzewga tarmi taht
riglejha l-valuri sbieh tal-fedelta u 1-ghaqda fil-familja. Il-gerhat ikkawzati min-nuqqas ta’
fedelta ma jaghlqux malajr.

Ghandi f’mohhi l-valuri religjuzi li ghandna li nistghu nigbruhom f’dar komuni li tissejjah
“Knisja”. Ahna ghanda x-xorti kbira 1i 1-fidi taghna fi Kristu hi mzejna b’hafna gid spiritwali;
imma hawnhekk ukoll ma ahniex hielsa mit-tentazzjoni li nemigraw biex nimirhu
f’esperjenzi religjuzi ohra. Fil-fatt, hemm dawk li jitilqu din id-dar biex ifittxu kenn
f’religjonijiet ohra. Halli mbaghad nifthu ghajnejna u nsibu li 1-ghazliet li nkunu ghamilna
jkunu gabuna fil-mizerja.

Ghal dawk li bhall-iben iz-zghir tal-parabbola ntebhu li wara li jkunu “telqu minn djarhom”,
jghaddu minn got-tagen ghal gewwa n-nar, xorta hemm xaqq ta’ tama. Fil-fatt, skont San
Girgor, it-turning point tal-iben iz-zghir tal-parabbola kien meta dan iz-zaghzugh “dahal fih
innifsu”. Fit-tieni ktieb tad-Djalogi li fih jirrakkonta lid-djaknu Pietru l-istorja ta’ Benedittu
ta’ Norcia, San Girgor jirreferi ghal din il-parabbola tal-Iben il-Hali biex jghinna nifhmu fejn
kien it-turning point fil-hajja ta’ San Benedittu (u fejn jista’ jkun is-sigriet ghalina). Fil-fatt,
il-Papa Girgor jghid li Benedittu kien imsejjah minn xi rhieb f’Vicovaro biex jghinhom
jaghmlu riforma. Benedittu accetta, imma meta beda jaghmel ir-riforma u ried li jerga’ jgib 1-
affarijiet f’posthom, il-patrijiet ma fehmuhx u riedu jivvelenawh. Wara dan il-falliment,
Benedittu gabad it-triq lejn Subiaco u hemmhekk ghex numru ta’ snin fis-solitudni, fejn taht
il-harsien tax-Xhud il-Kbir (Kristu), huwa dahal fih innifsu — habitare secum.



Jekk skont Nilo ta’ Ancira, is-solitudni hija l-omm tal-hajja monastika awtentika, ahna
nistghu nghidu li s-solitudni hija l-omm ta’ hajja umana u Nisranija awtentika. Huwa fatt li 1-
principju tal-interjorita — realta li llum sar diffi¢li li napprezzawha meta wiehed iqis ix-xibka
tal-komunikazzjoni li ghandna, anki permezz tal-midja soc¢jali — huwa princ¢ipju fundamentali
fil-pedagogija ta’ San Girgor. Ir-riflessjoni ta’ San Girgor titlaq minn din il-htiega li wiehed
jidhol fih innifsu kif ghamel l-iben il-hali. Kemm sar diffi¢li ghalina li nsibu hin fis-solitudni
u s-skiet! Ghax kif josserva Blaise Pascal, il-bniedem ma jissaportix is-solitudni ghax din
iggibna wic¢¢ imb wi¢¢ mar-realta, tikxfilna 1-ghawwar u d-difetti taghna, tlaggaghna mal-vojt
li hemm fina. Hafna jibzghu jaghmlu l-pellegrinagg interjuri ghax jistghu jiskopru certi
sorprizi. Imma huwa mehtieg 1i ninzlu fil-profondita taghna biex naghrfu lilna nfusna u
niltagghu mal-Hallieq.

Hekk ghamel 1-iben il-hali wara dik l-esperjenza dizastruza. Hekk ghamel Benedittu wara 1-
falliment f’Vicovaro. Hekk jissuggerixxi li ghandna naghmlu San Bernard ta’ Clairvaux, li
wara San Girgor u San Benedittu huwa meqjus bhala t-tielet missier tac-c¢ivilta tal-Punent.
San Bernard juza espressjoni li tixbah lil dik li juza Gest fil-Vangelu u mbaghad itenniha San
Girgor: revertere domum — erga’ lura lejn “id-dar tieghek” kif ghamel l-iben il-hali li rega’
lura fid-dar ta’ missieru, kif ghandna naghmlu ahna li nergghu lura fid-dar tal-valuri komuni,
fid-dar konjugali u fil-Knisja. Il-Papa Gwanni Pawlu II jghid li wiehed mid-dnubiet gravi tal-
umanita tal-lum huwa l-inkapacita tal-bniedem li jidhol fih innifsu — li 1-bniedem jaghmel
dixxerniment (ara Tertio millennio adveniente).

Fid-Djalogi li semmejna, San Girgor ikompli jispjega x’kien ifisser ghal Benedittu ta’ Norcia
“tidhol fik innifsek” — habitare secum. Huwa jghid li meta kien fil-hemda wahdu, Benedittu
gharaf lilu nnifsu u ra x’kien hemm fih li kien ibieghdu minn dik I-ghagna li kien tah Alla,
dak Alla li halaq il-bniedem fuq ix-xbieha tieghu nnifsu! Meta dahal fih innifsu, Benedittu
seta’ jintebah liema kienu l-hsibijiet u l-azzjonijiet tieghu li kienu f’kuntrast mar-rieda ta’
Alla. San Girgor jghid li meta Benedittu nizel f’qalbu, induna li mhux hu li kien jghix fil-
prezenza ta’ Alla, imma li Alla kien jghammar fih (dan hu parti mill-patrimonju religjuz li
ahna nahbtu nittraskuraw!). Ghalhekk San Girgor jasal ghall-konkluzjoni li din is-solitudni
ffurmat lil Benedittu kif kienet sawret lill-iben il-hali.

Fid-dawl tal-Vangelu li thabbrilna llum u mwiezna minn din il-minjiera ta’ taghlim li
hallielna 1-Papa San Girgor, din hija I-proposta li naghmel lill-Knisja taghna llum: nghozzu 1-
hajja interjuri fejn il-bniedem ikun sid ta’ hajtu. U kif jghid it-teologu Hans Urs von
Balthasar, il-bniedem isib lilu nnifsu biss jekk jiltaga’ ma’ Alla. Fil-fehma tieghi l-aqwa opra
li tista’ taghmel il-komunita parrokkjali hija li tghin lill-membri jidhlu fihom infushom. Min
ma jirriflettix, ged jaghmel dnub gravi hafna. Ghalija din 1-opra tisboq bil-bosta opri ohra tal-
gebel, tal-bronz, tal-fidda, tal-kartapesta jew tac¢-caruta! Ahna ma ahniex ahjar mill-iben il-
hali: ghandna kollox, imma jista’ jigri li dan il-gid ma napprezzawhx u nixxennqu ghal
avventuri ohrajn li jistghu jaghmlulna hajjitna mizerja. Is-sigriet hu li ahna nidhlu fina
nfusna. Ma ghandniex nibzghu jekk f’dan il-process niltaqgghu mal-mizerja taghna, ghax kif
jghid San Bernard ta’ Clairvaux, il-mizerja taghmel lill-bniedem ferhan, fis-sens li huwa biss
meta l-bniedem jiskopri l-mizerja u l-miskinita tieghu li jista’ jiggosta l-profondita tal-
mizerikordja ta’ Alla. L-isem ta’ Alla huwa mizerikordja ghax ghandu ghal galbu I-mizerja
taghna. Ghalhekk, f’certu sens, il-mizerja tifthilna t-triq biex nitghaxxqu b’Alla li qed
jistenniena nirritornaw f’daru — rivertere domum!

San Girgor jghallem li din l-esperjenza tas-solitudni nistghu nghixuha wagqt it-talb. Fic-
c¢irkustanzi li ghexna dan 1-ahhar, meta ghamilna talba pubblika lil Alla ghax-xita, komplejt



nintebah kemm il-Knisja taghna mhix Knisja li titlob u kemm ghal diversi minn hutna bhal
donnu t-talb ma ghandux valur. San Girgor jghid li 1-bniedem li jitlob jimmerita li jircievi dak
li Alla fil-kobor tieghu sa minn dejjem ikun iddecieda li jaghtih. Ghalhekk it-talb ma jibdilx
il-fehma ta’ Alla, imma jibdel lilna u jiddisponina biex nilqghu dak li fil-providenza kbira
tieghu Alla jaghtina. L-istorja ta’ San Girgor tghidilna li sew meta kien ambaxxatur
f’Kostantinopli u sew meta kien Papa, hu kien jibki ghax ma kienx ikollu hin bizzejjed ghat-
talb — kien jilmenta li ma kellux spazju bizzejjed ghal din is-solitudni biex ikompli jidhol fih
innifsu u jinghagad ma’ Alla.

[1-bniedem tal-hajja interjuri jkollu mod ta’ hajja li jinghazel minn stili ohra; frott il-hbiberija
tieghu ma’ Alla, I-imgiba tieghu jkun fiha diversi kuntrasti tant li fl-interlokutur genwin taf
tganqgal mistogsijiet interessanti. Hekk il-bniedem li jghix bin-nifs ta’ Alla joffri dik li 1-Papa
Pawlu VI, meta tkellem dwar il-monakizmu Benedittin, sejhilha “fraternita kumplimentari” —
f’dan is-sens il-bniedem ta’ Alla jwitti t-triq ghall-kultura tad-djalogu mad-dinja! F’dan id-
djalogu miftuh ghal kulhadd u hadd eskluz, il-kurzita twassal biex il-bniedem ta’ Alla jigi
mistogsi x’inhu s-sigriet ta’ hajja li taghmel sens.

Fil-fehma tieghi din ghandha tkun “l-istrategija” tal-Knisja llum f’socjeta fejn diversi huma
dawk li bhall-iben iz-zghir tal-parabbola fettlilhom jitilqu mid-“dar tal-Missier”. Id-dinja
ghandha bzonn ta’ xhieda ta’ persuni ta’ hajja interjuri li bl-ghazla vera taghhom favur Alla
joffru “gost” differenti. Din hija s-sejha taghna llum: li nkunu din il-“fraternita
kumplimentari” mal-bqija tas-so¢jeta minkejja li 1-fehmiet u 1-ghazliet taghha jikkuntrastaw
gatigh mal-progett ta’ Alla. Ma ghandniex ghaliex naqtghu qgalbna, ghax jekk frott ta’ hajja
interjuri ahna nizviluppaw din il-kultura tad-djalogu, ahna naslu biex nikkonvinc¢u li fid-dar
ta’ Missierna hemm gid li jixraq lil kull bniedem. Ghalhekk, meta tisimghu b’certi
decizjonijiet, poplu ta’ Alla, aghmlu I-qalb. Jien ghandi fiducja kbira li ahna nistghu naghmlu
differenza. Imma biex dan isehh, irridu nsejhu lill-Ispirtu s-Santu jghinna biex nidhlu fina
nfusna u niskopru l-prezenza ta’ Alla.

San Girgor jghid li “ahna lkoll monaci”. Din il-kelma gejja minn monakos li bil-Grieg tfisser
il-bniedem li huwa “shih”, liema milja 1-bniedem jista’ jikseb biss jekk jiltaga’ ma’ Alla —
ghax fi kliem Santu Wistin, il-qalb tal-bniedem issib il-mistrieh biss f’Alla. Inkunu persuni
shah jekk niggan¢jaw mal-Hallieq — ma’ Gesti Kristu! Il-Papa Girgor isejjah lil Kristu “Alla
Hallieq” ghax bil-mewt u l-qawmien tieghu johloq mill-gdid. It-triq biex naslu ghal din 1-
armonija hija t-triq tal-hajja interjuri — nidhlu fina nfusna biex Alla jidhol fina.



